
Kak wupada wšědny dźěłowy dźeń  
w tutym powołanju?
Rano sedmich so w firmje zetkamy. Potom praji šef z kim, hdźe 
jědźemy a kotre nadawki na nas čakaja. To móže być raz wulki 
nadawk, kotryž so na cyły tydźeń rozdźěli abo su to wjacore mał-
ke nadawki, kotrež so w běhu jednoho dnja wotdźěłać dyrbja. 
Štyrjoch so zaso w firmje zetkamy a wuhódnoćimy naš dźeń. Tam 
sej dorěčimy, kak daloko smy přišli a kotry material za přichodny 
dźeń trjebamy. 

Što so ći na powołanju lubi, što skerje nic?
Na mojim powołanju so mi lubi, zo móžu při instalacijach pomhać 
a tak mnohotnosć tepjenjow zeznać. Najradšo tepjenja hladam, 
dokelž mam tak wotměnu k instalaciskim dźěłam. Izolaciske 
dźěła na rołach, kotrež smy twarili rady nječinju, dokelž je to za 
mnje njepřijomne dźěło. 

Kotre wuměnjenja měli zajimcy sobu přinjesć, 
chcedźa-li so z mechanikarjom připrawow stać?
Je derje, hdyž maš realnošulske zakónčenje. Dyrbiš ćělnje fit być, 
dokelž je dźěło jara wobćežne a sy nimale cyły dźeń na kolenomaj 
po puću. Wažne je, zo móžeš derje we hłowje ličić. Kupcam na-
přećo dyrbiš přećelny a wotewrjeny być. 

Kak posudźuješ přichod twojeho powołanja,  
hladajo tež na podźěl holcow a hólcow w powołanju?
Ja sej myslu, zo podźěl žonow snadnje stupa. W rjadownjach je 
zwjetša znajmjeńša jedna holca pódla. Kóžda sanitarna firma 
pyta sobudźěłaćerjow a přez to je lochko nowe dźěłowe městno 
namakać, dokelž rjemjeslnicy pobrachuja. Powołanje budźe dale 
wobstać, dokelž chce kóždy rady ćopłu wodu měć a w ćopłej 
stwě sedźeć móc. 

Čehodla sy so za powołanje mechanikarja připrawow 
rozsudźił?
Za čas šule absolwowach wšelake praktikumy, na přikład kfz- 
mechanikar a dalše. To pak ničo za mnje njeběše. Potom roz-
sudźich so za prózdninske dźěło w jednej firmje za tepjenje  
a sanitarne a tam mějach wulke wjeselo při dźěle. Přez šefa toho 
zawoda přińdźech k zawodej, w kotrymž so nětko wukubłam. 

Kotru powołansku šulu wopytaš?
Na BSZ w Budyšinje. 

Hdźe daš so wukubłać?
We Wulkej Dubrawje we Voigtec zawodźe za tepjenje a sanitarne.

Kak so čas w šuli a čas w zawodźe rozdźěli?
Čas rozdźěli so do blokow. Mam najhusćišo dwaj tydźenjej šule  
a štyri tydźenje sym dźěłać. Kóžde 3 – 4 měsacow mam jedyn ty-
dźenski kurs w Großenhainje, w tym času sym potom w internaće. 

Što su twoje nadawki?
Moje nadawki su jara mnohostronske. Planowanje a twar sani-
tarnych rumnosćow a tepjenjow, twar solarnych připrawow, in-
stalowanje a hladanje wodowodow a druhe dźěła, kotrež so w 
zwisku z přizamknjenjom domow na płun a wodowodow za 
wopłóčki (Abwasserleitung) poćahuja. Při našim dźěle dźiwamy 
jara na dodźerženje předpisow za škit wobswěta. Wažne je tež 
hladanje tepjenskich připrawow, zo njebychu hódnoty wotpłu-
now předpisanu hódnotu překročili. (Tute dźěło so wot saznika 
kontroluje.) Instalacija płunowych wohnišćow z kładźenjom 
rołow a přizamknjenjom tutych. 

Rafael
Hajdan

wukubłanje: 
lěto 2 wot 3,5 

wašnje wukubłanja: -  �dualne wukubłanje w industriji a w rjemjesle

powołanski typ: -  připóznate wukubłanske powołanje

časowy wobjim wukubłanja: -  3,5 lět

městnosć wukubłanja: -  wukubłanski zawod a powołanska šula

wuměnjenja: -  �rjemjeslniske kmanosće a dobra koordinacija wóčko-ruka  
(zhibanje koporowych rołow)

-  �swědomitosć (zatwarjenje sanitarnych připrawow)
-  �dobra ćělna konstitucija a žadyn strach před wysokosću (dźěło na rěblach a róštach)
-  �techniske zrozumjenje (planowanje a hladanje připrawow a systemow)
-  �kmanosć w teamje dźěłać (zhromadny transport ćežkich twarskich dźělow)
-  �dobre wukony w ručnym dźěle/technice, w matematice a w fyzice

šulske wotzamknjenje: -  �njeje prawnisce předpisane
-  �přewažnje hłownošulske a srjedźne kubłanske zakónčenje

Što so w tutym powołanju čini? -  �instalowanje zastaranskich systemow za wodu a powětr
-  �zatwar a přizamknjenje dušowych kabinow, myjadłow, nuznikow  
a dalšich sanitarnych připrawow

-  �instalowanje připrawow za wužiwanje dešćoweje  
a wobhospodarjenskeje wody (Brauchwasser)

-  �montowanje tepjenskich systemow 
-  �při dźěle wobdźěłaja so roły, blachi a profile z metala  
abo z plasty z mašinami abo manuelnje

-  �twar systemow, kotrež su eficientne z energiju a šonowace  
za wobswět, kaž na přikład solarne připrawy

-  �pruwowanje hač su montowane připrawy optimalnje  
nastajene a hač bjez zmylka funguja 

-  �instalowanje systemow za twarski management, kaž na př. smart-home-systemy
-  �poradźowanje a zapokazanje kupcow do posłužowanja  
zatwarjenych nastrojow a systemow 

Hdźe so dźěła? -  �pola kupca, na twarnišću, w dźěłarni
-  �w instalaciskich zawodach za zastaransku techniku
-  �pola twarcow tepjenjow a klima-připrawow

Kak wysoka je zasłužba  
za čas wukubłanja?

-  �1. lěto: 420€ – 778€ (rjemjesło); 976€ – 1047€ (industrija)
-  �2. lěto: 473€ – 860€ (rjemjesło); 1029€ – 1102€ (industrija)
-  �3. lěto: 525€ – 950€ (rjemjesło); 1102€ – 1199€ (industrija)
-  �4. lěto: 578€ – 1050€ (rjemjesło); 1141€ – 1264€ (industrija)

Kotre móžnosće postupa su? -  �mišterske dalekubłanje: instalaciski a tepjenjotwarski mišter;  
industrijowy mišter – metal

-  �technikarske dalekubłanje: technikar – tepjenjowa, sanitarna, klimowa technika; 
technikar – sanitarna technika; technikar – mašinowa technika

-  �překupske dalekubłanje: zawodny manager – sanitarna a tepjenjowa technika; 
techniski fachowy hospodar; fachowy hospodar – solarna technika; ...

-  �studijny předmjet: zastaranska technika; facility-management, techniski twarski 
management; twarska technika, twarska energijowa technika; ...

wuběrk powołanskich šulow:
Powołanskošulski centrum za techniku „Gustav Anton Zeuner“ w Drježdźanach  →  www.bsz-technik-zeuner.de
Powołanskošulski centrum Žitawa  →  work.bsz-zittau.de
Powołanskošulski centrum za hospodarstwo a techniku Budyšin  →  www.bszbautzen.de/cms2/index.php

foto: Danilo Dej

mechanikar připrawow za sanitarnu, tepjenjowu a klimowu techniku

Čehodla sy so za powołanje mulerja rozsudźił?
Sprěnja dokelž ma mój nan jedyn twarski zawod a dokelž wupada 
tak, zo budu ja raz jeho naslědnik. A zdruha je wjele dalekubłan-
skich móžnosćow, kotrež zmóžnjeja sebi wjetši zawod natwarić. 
Přez to, zo ma mój nan twarski zawod, móžach so hižo zahe w tym 
powołanju wupruwować a sym tak do toho nutř rostł. Mój cil po 
wukubłanju je dalekubłanje na technikarja.

Kotru powołansku šulu wopytaš?
BSZ w Lubiju. 

Hdźe daš so wukubłać?
W twarskej firmje w Rakecach. 

Kak so čas w šuli a čas w zawodźe rozdźěli?
Čas w šuli a w zawodźe je do blokow rozdźěleny. Jedyn blok šule 
wučini zwjetša 2 tydźenjej, blok w zawodźe wučini někak 2 do 8 
tydźenjow, to je wotwisne wot toho, w kotrym wukubłanskim lěće 
sy. Přidatnje k powołanskej šuli wuknjemy w tak mjenowanym 
ÜAZ (Überbetriebliches Ausbildungszentrum). Tutón blok wučini 
tež někak 2 tydźenjej. 

Što su twoje nadawki?
W prěnim lěće přeběžiš wšitke wobłuki twarstwa, hłowne pak je 
mulerstwo. To rěka na přikład sćěny wobmjetać a betonowy twar. 
W šuli nawuknješ tež wšelake teoretiske wěcy, kotrež su wažne 
při twarstwje. W ÜAZ wuknjemy wosebje tradicionelne rjemjesło 
mulerstwo.

Kak wupada wšědny dźěłowy dźeń  
w tutym powołanju?
Rano jědu na dźěło do zawoda a wot tam wotjědu z kolegami na 
aktualne twarnišćo. Do toho praji šef, kotre dźěła maja so tam 
wukonjeć, tak zo móžu tomu wotpowědujo trěbne graty zapako-
wać. Na twarnišću potom moje nadawki spjelnju, kotrež su přeco 
wotwisne wot stawa twara. 

Što so ći na powołanju lubi, što skerje nic?
Mi so lubi, hdyž směm nadawki spjelnić, pola kotrychž něšto na-
wuknu, štož mje dale přinjese. Te rumowanje a rjedźenje na ho-
towym twarnišću so mi tak njelubi, ale tež to k tomu słuša. 

Kotre wuměnjenja měli zajimcy sobu přinjesć,  
chcedźa-li so z mulerjom stać?
Derje je, hdyž sy ćělnje fit, a dyrbiš tež raz hruby ton a kritiku na 
twarnišću znjesć móc. Zajim a wola powołanje nawuknyć staj jara 
wažnej. Nješkodźi, hdyž so w matematice a w fyzice wuznaješ.

Kak posudźuješ přichod twojeho powołanja,  
hladajo tež na podźěl holcow a hólcow w powołanju?
Na twarnišću wuhladaš skerje zrědka holcu a myslu sej, zo nje-
budźe so to wulce změnić. Tež dokelž je to ćělnje ćežke dźěło. 
Cyłkownje pak bych prajił, zo su twarske powołanja přeco bóle 
požadane a jara lukratiwne. 

Danilo Dej
wukubłanje:
lěto 3 wot 3 

wašnje wukubłanja: -  �dualne wukubłanje w industriji a rjemjesle

powołanski typ: -  připóznate wukubłanske powołanje

časowy wobjim wukubłanja: -  3 lěta

městnosć wukubłanja: -  wukubłanski zawod a powołanska šula

wuměnjenja: -  dobra ćělna konstitucija (nošenje ćežkeho dźěłoweho materiala)
-  �zamóžnosć we wulkich wysokosćach dźěłać (na rěblu stejo)
-  �rjemjeslniska wušiknosć, wobhladniwosć (dokładne sadźenje cyhelow)
-  �kmanosć w teamje dźěłać (montowanje ćežkich twarskich dźělow)
-  �dobre wukony w matematice, w fyzice a w ručnym dźěle/technice

šulske wotzamknjenje: -  njeje prawnisce předpisane
- přewažnje hłownošulske a srjedźne kubłanske zakónčenje

Što so w tutym powołanju čini? -  �twarja najwšelakoriše chěže a domy
-  �betonuja fundamenty chěžow, murjuja wonkowne  
kaž tež nutřkowne sćěny domskeho a montuja wjerchi

-  �zhotowjeja drjewjane wupaženja abo wjazaja železo,  
kotrež potom z betonom wukidaja

-  �naměšeja na twarnišćach beton abo předźěłaja  
hižo hotowy změšany transportowy beton

-  �wobmjetuja sćěny a wjerchi, lija estrich,  
zatwarjeja tež izolowanske materialije

-  �restawruja stare domy, pře- a wutwarjeja domy 

Hdźe so dźěła? -  �na twarnišćach pod hołym njebjom
-  �we wysokotwarskich předewzaćach
-  �w firmach za twar hotowych domow

Kak wysoka je zasłužba  
za čas wukubłanja?

-  �1. lěto: 765€ – 850€
-  �2. lěto: 970€ – 1200€
-  �3. lěto: 1190€ – 1475€

Kotre móžnosće postupa su? -  �mišterske dalekubłanje: mulerski a betonowniski mišter; polěrski mišter
-  �technikarske dalekubłanje: technikar – twarska technika z wšelakimi ćežišćemi; 
technikar - hladanje twarskich pomnikow/wobnowjenje starych twarow

-  �překupske dalekubłanje: techniski fachowy hospodar;  
fachowc za překupske wjedźenje zawoda

-  �studijny předmjet: twarske inženjerstwo; architektura;  
inženjerstwo za twarske maćizny; ...

wuběrk powołanskich šulow:
Powołanskošulski centrum twar a technika Drježdźany  →  www.bsz-bau-und-technik.de
Powołanskošulski centrum Mišno-Radebeul  →  bsz-meirbl.de/de
Powołanskošulski centrum za techniku a hospodarstwo „Julius Weisbach“ w Freibergu  →  www.bsz-freiberg.de

muler

foto: Danilo Dej

muler

Čehodla sy so za powołanje saznika rozsudźił?
Sym sebi tute wukubłanje wupytał, dokelž nochcych po maturje 
studować ale něšto z mojimaj rukomaj činić. Sym sebi po tutym 
rozsudźe přemyslił, kajke rjemjesło móhł hač do wuměnka wuko- 
njeć a w kotrymž so njewuklukuješ, hladajo na dźěłowy čas a pje- 
njezy a to je saznik po mojim měnjenju najlěpši rozsud.

Kotru powołansku šulu wopytaš?
Za cyłu wuchodnu Němsku, nimo Berlina a Braniborskej je jenož 
jedna wukubłanska šula za saznikow a ta je w Rote Jahne, blisko 
Eilenburga/Lipska. 

Hdźe daš so wukubłać?
Moje wukubłanje činju pola knjeza Brězana. Jeho zamołwitosć 
leži w mjećenskim wobwodźe (Kehrbezirk) Kinspork.
.

Kak so čas w šuli a čas w zawodźe rozdźěli?
Wukubłanje so do třoch dźělow rozdźěli, wukubłanje w zawodźe, 
powołanska šula a tak mjenowane nadzawodne wukubłanje 
(Überbetriebliche Ausbildung). Poslednjej dźělej staj w Rote Jah-
ne. Wěste časy za šulu nimamy, potajkim je měna mjez šulu  
a dźěłom njestajna. Wob lěto mamy 14 tydźenjow šulu a ÜBA je  
w 1. wukubłanskim lěće dwaj tydźenjej a w druhim a třećim wu-
kubłanskim lěće stajnje 3 tydźenje
.

Što su twoje nadawki?
Jako wukubłanc přewjedźeš samsne nadawki kaž wukubłany saz-
nik. To rěka měrić, mjesć a komunikacija z kupcami. Jenički 
rozdźěl je, zo dyrbiš so dohladować, dokelž ma tute dźěło tójšto 
rizikow a dyrbiš stajnje skedźbliwy być. Jako wukubłanc nimaš 
hišće dosć nazhonjenjow respektiwnje njewidźiš wšitke riziki.

Kak wupada wšědny dźěłowy dźeń  
w tutym powołanju?
Naše dźěłowe lěto so rubje dźěli do měrjenskeho a do mjećens-
keho dźěla. My nimamy žadyn kruty dnjowy rytmus, poprawom je 
kóždy dźeń hinaši. Nimamy stajny čas za wotjězd do Kinsporka  
a tež žadyn kruty čas za swjatok. Hruby plan je, zo wotjědźemy 
mjez sedmich a wosmich. Za čas měrjenja mamy stajnje kwito-
wanki sobu, tak zo wěmy, pola koho dyrbimy scyła što mjesć a za 
lěto mamy tak mjenowanu běhansku cedlu (Laufzettel), po ko- 
trejž my naše dźěło chěžku po chěžce wotdźěłamy. Po tym, zo smy 
lisćinu za dźeń wotdźěłali, mamy swjatok. Raz je to 13:00 hodź. 
a raz hakle 16:00 hodź. Po tym dyrbimy so doma wumyć a to bě 
hižo dźěłowy dźeń. 

Što so ći na powołanju lubi, što skerje nic?
My smy stajnje w pohibje a při kóždym wjedrje wonka. Kóždy 
dźeń widźimy nowe mjezwoča a wulki dźěl ludźi je wjesoły, hdyž 
nas widźi, wšako přinjesemy zbožo. Tež dźěłowe časy so mi lubja. 
Poprawom je jenož mało wěcow, kotrež so mi njelubja. Na přikład, 
hdyž sy pola ludźi, kotřiž maja raz hubjeny dźeń a to na tebi wu-
pušća abo hdyž w chěžach jara sylnje wonja. 

Kotre wuměnjenja měli zajimcy sobu přinjesć, 
chcedźa-li so ze saznikom stać?
Zajimcy bychu dyrbjeli so sami organizować móc a lóšt na roz-
mołwu z ludźimi měć. Njeměli strach před wysokosću měć, dyr- 
bja spušćomni być a fleksibelni. Tež lóšt na pohib (zakładne 
skerje sportowc) je wažny, dokelž su wokna a łubje přeco małke 
a puće na třěchu njejsu přeco najkrótše, najwěsćiše abo najlóše. 
Runje tak trjebaja zajim na prawidłach a dyrbja zajimowani, być 
stajnje nowe wěcy a změny w prawniskich tekstach wuknyć.

Kak posudźuješ přichod twojeho powołanja,  
hladajo tež na podźěl holcow a hólcow? 
W mojej rjadowni smy něhdźe 65 šulerjow a šulerkow, wot toho 
su 4 holcy. To je poprawom typiske wuwiće w rjemjesłach. Dźěło 
za saznikow stajnje tu budźe. Kachle su zas trend, kóždy młody 
porik chce kachle z wulkej škleńcu, za romantiske wječory. Tute 
wuhenje dyrbja so wot nas mjesć. Kóžda swójba chce ćopłu 
wodu, tohodla trjebaja tepjenje a tepjenja dyrbja so wot nas 
měrić dać. Kaž prajene dźěła je stanje wjac. Smy poprawom pře-
mało saznikow, zo bychmy móhli wšudźe dźěła a rozmołwu  
z kupcami přewjesć, najhusćišo wostanje pak jenož při přewje 
dźenju našeho dźěła.

Ambrož  
Handrik

wukubłanje: 
2017 – 2020 

wašnje wukubłanja: -  �dualne wukubłanje w rjemjesle

powołanski typ: -  připóznate wukubłanske powołanje

časowy wobjim wukubłanja: -  3 lěta

městnosć wukubłanja: -  �wukubłanski zawod a powołanska šula

wuměnjenja: -  rjemjeslniska wobdarjenosć 
-  �skrućene ćěło (dźěło we wulkej wysokosći)
-  �wobhladniwe a swědomite dźěło (pruwowanje připrawow  
za kuropłun (Rauchgasanlagen))

-  �zamóžnosć, sej něšto rumnostnje předstajić
-  �ličenske kmanosće
-  �orientacija na kupcu (přećelne poradźowanje a pomocliwosć)
-  �zwólniwosć, so wobstajnje k nowym zakonskim předpisam dale kubłać
-  �dobre wukony w fyzice, w chemiji, w matematice, w ručnym dźěle/technice

šulske wotzamknjenje: -  �njeje prawnisce předpisane
-  �přewažnje srjedźne kubłanske zakónčenje

Što so w tutym powołanju čini? -  �přepruwowanje tepjenskich, wotpłunowych a přewětrjenskich připrawow  
na wěstotu a wohnjoškit 

-  �mjećenje wuhenjow, wotstronjenje procha a sazow z tepjenskich  
a přewětrjenskich připrawow 

-  �wšelake wašnja měrjenja hladajo na koncentraciju škódnych płunow
-  �přikazanje wotstronjenja namakanych njedostatkow a dokumentowanje  
swojich měrjenskich a dźěłowych wuslědkow

-  �poradźowanje kupcow w prašenjach lutowanja energije,  
kaž tež powšitkownje wo wohnjoškiće a škiće klimy 

Hdźe so dźěła? -  �na třěchach pod hołym njebjom, pola kupca doma při tepjenskich  
a přewětrjenskich připrawach, w běrowje

-  �w zawodach sazniskeho rjemjesła
-  �w poradźowarnjach k prašenjam zwužitkowanja energije

Kak wysoka je zasłužba  
za čas wukubłanja?

-  �1. lěto: 520€
-  �2. lěto: 590€
-  �3. lěto: 690€

Kotre móžnosće postupa su? -  �mišterske dalekubłanje: sazniski mišter
-  �překupske dalekubłanje: fachowy hospodar – wobswětoškit;  
fachowc za překupske wjedźenje zawoda

-  �technikarske dalekubłanje: technikar – wobswětoškit
-  �studijny předmjet: wobswětowa technika; wěstotna technika; facility-management, 
techniski twarjenjowy management

powołanska šula:
Powołanskošulski centrum Eilenburg Rote Jahne  →  www.bsz-eilenburg.de

saznik

foto: Jakub Brězan

saznik

 powětrowe tepjenje

Pruwowanja  
su w druhim  
a w třećim  

lěće.

Čehodla sy so za powołanje twarca za kachle a 
powětrowe tepjenja rozsudźił?
To bě ryzy připad. Chcych najprjedy na blidarja wuknyć, ale po-
tom je mi mój bratr prajił, zo pytaja w Konjecach wučomnika.

Kotru powołansku šulu wopytaš?
Teoretisku šulu mam w Sömmerda, to leži 20 km sewjernje Erfur-
ta. Internat je tohorunja w Sömmerda ale kilometer zdaleny wot 
šule. Zastarać pak maš so tam sam. Praktiska šula je pak w Bors- 
dorf pódla Lipska. Internat je hnydom pódla šule a je ze zasta-
ranjom.

W kotrym zawodźe daš so wukubłać?
Pola Čornakec w Konjecach. Smy tučasnje wosmjo w zawodźe. 

Kak so čas w šuli a čas w zawodźe rozdźěli?
Najhusćišo sym měsac w firmje a dwaj tydźenjej w šuli.

Što su twoje nadawki?
Kachle stajić a hladać a kupcow poradźować. Připódla nawuknu 
tež kładźenje kachlicow/dłóžkow. Za twar kachlow dóstanjemy 
wobraz jako předłohu a po njej mamy twarić . 

Kak wupada wšědny dźěłowy dźeń  
w tutym powołanju?
Zahe stanyć, potom do firmy, tam so wo twarnišću poradźować  
a po tym na twarnišćo a los dźe.

Što so ći na powołanju lubi, što skerje nic?
Zhromadnosć mjez kolegami a wjeselo na zdokonjanym dźěle so 
mi jara spodoba. Na dźěle so mi njelubi, hdyž dyrbju za druhimi 
rumować. 

Kotre wuměnjenja měli zajimcy sobu přinjesć, 
chcedźa-li tute powołanje nawuknyć?
Na kóždy pad lóšt na rjemjesle. Wjele wutrajnosće, dokelž słuša 
k wukubłanju tradicionelne wobdźěła nje kachlicow, kotrež móže 
čuwy rubić. Lóšt měć z druhimi dźěłać. Skedźbliwosć z a při wob-
chadźe z materialemi. W šuli dyrbiš wjele wědźeć, dokelž dyrbimy 
na strowotu druhich hladać a na to dźiwać, zo chěžu njezapalimy.

Kak posudźuješ přichod twojeho powołanja?
Podźěl žonow je niski. Móžeš rjec, zo je to ryzy muske powołanje. 
Móžu sebi předstajić, zo zaleži na tym, zo zwjazuje so z twarom 
na twarnišću awtomatisce ćežke dźěło.

Błažij
Handrik

wukubłanje:
1. lěto wot 3  

wašnje wukubłanja: -  �dualne wukubłanje w rjemjesle

powołanski typ: -  připóznate wukubłanske powołanje

časowy wobjim wukubłanja: -  3 lěta

městnosć wukubłanja: -  wukubłanski zawod a powołanska šula

wuměnjenja: -  rjemjesłowa wušiknosć (wobdźěłanje kachlow)
-  �swědomite dźěło (měrjenje wotpłunow)
-  �techniske zrozumjenje 
-  �dobra ćělna konstitucija (transport ćežkich dźělow za kamin)
-  �dobre wukony w matematice, fyzice a w ručnym dźěle/technice

šulske wotzamknjenje: -  njeje prawnisce předpisane
-  �přewažnje srjedźne kubłanske abo hłownošulske zakónčenje

Što so w tutym powołanju čini? -  �planowanje a twarjenje kachlow a tepjenjow abo jednotliwych twarskich dźělow
-  �twar kachlow za tepjenje abo za warjenje, kaminow  
abo připrawow za tepjenje

-  �poradźowanje kupcow, definowanje kak maja do nadawka date kachle wupadać,  
po tym zhotowjenje wšěch trěbnych dźělow w dźěłarni, transport, natwar  
a instalowanje dźělow pola kupca

-  �přizamknjenje wohnišćow, kotrež su so w industriji zhotowili, pola kupca 
-  �instalowanje a pruwowanje elektriskich systemow,  
kotrež su za kachle a tepjenje wažne

-  �kontrola, hač kachle abo tepjenje funguje a prawe zastajenje tutych 
-  �přepodaće připrawy a zapokazanje kupca do jeje posłužowanja
-  �poradźowanje kupcow
-  �inspekcija a hladanje zatwarjenych kachlow a tepjenjow

Hdźe so dźěła? -  �na twarnišćach, w dźěłarnjach
-  �w rjemjeslniskich zawodach, hdźež so kachle, tepjenja a kaminy twarja
-  �pola zawodow, kotrež tepjenja instaluja a twarja

Kak wysoka je zasłužba  
za čas wukubłanja?

-  �1. lěto: 420€ – 778€
-  �2. lěto: 473€ – 860€
-  �3. lěto: 525€ – 950€

Kotre móžnosće postupa su? -  �mišterske dalekubłanje: mišterski twarc za kachle a powětrowe tepjenja
-  �technikarske dalekubłanje: technikar – twarska technika;  
technikar – tepjenska-, přewětrjenska-, klimowa technika

-  �překupske dalekubłanje: zawodny manager – sanitarna a tepjenska technika;  
fachowc za překupske wjedźenje zawoda

-  �studijny předmjet: facility-management, techniski management twarjenjow;  
zastaranska technika; technika twarow, energijowa technika twarow

powołanska šula:
powołanska wučba w kraje přesahowacych fachowych rjadownjach →  za Saksku:
statna powołanje tworjaca šula Sömmerda →  sbbs-soemmerda.de

twarc za kachle a powětrowe tepjenje

Čehodla sy so za powołanje twarskeje rysowarki 
rozsudźiła?
Sym so za tute wukubłanje rozsudźiła, dokelž je so mi techniske 
rysowanje přeco hižo lubiło. Nimo toho njemějach ženje wulke 
problemy z rumnostnym předstajenjom a matematiku.

Kotru powołansku šulu sy wopytała?
Powołanskošulski centrum za techniku w Kamjenicy.

Hdźe sy so wukubłać dała? 
W planowanskim běrowje w Njebjelčicach z fachowym směrom 
inženjerskeho twarstwa.

Kak so čas w šuli a čas w zawodźe rozdźěli? 
3 lětne wukubłanje na twarskeho rysowarja je dualne. To rěka ja 
běch we wotměnje 5-6 tydźenjow w zawodźe dźěłać a potom 2-3 
tydźenje w šuli. Za čas šule bydlach zwjetša w internaće. W prě-
nim a druhim wukubłanskim lěće mějachmy wšitcy hromadźe 
wučbu. W třećim so potom specializuješ na jedyn fachowy směr, 
na přikład architektura, inženjerske twarstwo, hłubokotwar, twar 
pućow abo wuhotowanje krajiny.

Što su twoje nadawki?
Moje nadawki su zhotowjenje měritku wotpowědnych twarskich 
rysowankow a twarskich planow po předpisach architekta abo 
inženjera. K tomu słušeja podrysy, napohlady a detaile wšelakich 
twarjenjow.

Kak wupada wšědny dźěłowy dźeń  
w tutym powołanju?
Rano wobrěča so nadawki za tón dźěłowy dźeń. Najwjetši dźěl 
časa sedźach potom před kompjuterom, hdźež rysowach z po-
mocu specielneho CAD-programa (computer-aided design). 
Druhdy mějach zbožo a smědźach sobu na twarnišćo, hdźež 
móžach sebi wšelke wěcy wobhladać a wotměrić.

Što so ći na powołanju lubi, što skerje nic?
Dźěło je na kóždy pad wotměnjace, štož nastupa projekty. Sym 
kóždy króć zaso horda, hdyž widźu hotowe twarjenje. Dale so mi 
lubi, zo njemóžeš tutym powołanju ženje wuwuknyć. Bohužel 
směmy jako twarscy rysowarjo jenož zrědka sobu na twarnišćo, 
tak pobrachuje tež kontakt ke kupcam a druhim dźěłaćerjam.  
Z časom je dźěło jara napinace za chribjet a woči, dokelž sedźu 
nimale cyły dźeń w běrowje před kompjuterom.

Kotre wuměnjenja měli zajimcy sobu přinjesć, 
chcedźa-li so z twarskim rysowarjom stać?
Štóž chce so z twarskim rysowarjom stać, dyrbi na kóždy pad zro-
zumjenje měć za matematiku a fyziku. Techniske zrozumjenje  
a zamóžnosć rysowanja tež njejstej na škodu. Pobrachować nje-
smě kmanosć sebi něšto rumnostnje předstajić móc a zmysł za 
dokładne dźěło. Nimo toho njesměš problem z tym měć, hdyž 
sedźiš cyły dźeń w běrowje. Specielne šulske zakónčenje njeje 
trěbne, ale přewažuja wučomnicy ze srjedźnym kubłanskim za-
kónčenjom abo z abituru.

Kak posudźuješ přichod twojeho powołanja,  
hladajo tež na podźěl holcow a hólcow w powołanju? 
Twarscy rysowarjo su na kóždy pad prašani. Tež podźěl holcow 
we wukubłanju je stupał. Je pak přeco hišće wjac muži w po-
wołanju hač žonow.

Stefanie 
Šołćic

wukubłanje:
zakónčiła  

w juniju 2017  

wašnje wukubłanja: -  �dualne wukubłanje w industriji a wikowanju, 
kaž tež w rjemjeslnistwje

powołanski typ: -  připóznate wukubłanske powołanje

časowy wobjim wukubłanja: -  3 lěta

městnosć wukubłanja: -  wukubłanski zawod a powołanska šula

wuměnjenja: -  �zamóžnosć sej něšto rumnostnje předstajić a dobre ličenske kmanosće  
(zhotowjenje, čitanje a přesadźenje skicow a rysowankow)

-  �rysowanske kmanosće a wušiknosć (zhotowjenje detailowych rysowankow)
-  �dobra koordinacija wóčko-ruka (hdyž ma so něšto wuměrić)
-  �swědomitosć (zhotowjenje dokładnych rysowankow)
-  �dobre wukony w ručnym dźěle/technice, w matematice a w fyzice

šulske wotzamknjenje: -  njeje prawnisce předpisane
-  �přewažnje srjedźne kubłanske zakónčenje abo wysokošulska zrałosć

Što so w tutym powołanju čini? -  �zhotowjenje rysowankow a twarsko-techniskich podłožkow za chěže,  
mosty, puće a druhe twary

-  �dźěła so zwjetša při kompjuteru ze specielnymi programami
-  �zhotowjenje wšelakich, za twar trěbnych rysowankow po skicach  
abo přikazach architektow abo twarskich inženjerow

-  �při tym ma so na techniske předpisy dźiwać
-  �wobličenje, kelko materiala budźe za twar trěbny
-  �wobkedźbowanje planowanskich a twarskich procesow a so wo to starać,  
zo su wšitke trěbne podłožki, wob- a wotličenja k prawym času hotowe

-  �rjadowanje wšelakich wersijow rysowankow jednoho projekta  
a składowanje datow

Hdźe so dźěła? -  �w běrowach
-  �na twarskim zarjedźe
-  �w běrowach architektow a inženjerow
-  �pola twarskich firmow, kotrež maja swójski planowanski wotrjad 

Kak wysoka je zasłužba  
za čas wukubłanja?

-  �1. lěto: 765€ – 850€ (twarske přemysło); 631€ (inženjerske běrowy)
-  �2. lěto: 970€ – 1200€ (twarske přemysło); 791€ (inženjerski běrow)
-  �3. lěto: 1190€ – 1475€ (twarske přemysło); 949€ (inženjerski běrow)

Kotre móžnosće postupa su? -  �technikarske dalekubłanje: technikar – twarska technika  
z wšelakimi ćežišćemi

-  �překupske dalekubłanje: techniski fachowy hospodar
-  �druhe dalekubłanje: CAD-fachowa móc – twar; wukubłar
-  �studijny předmjet: architektura; twarske inženjerstwo;  
wuměrjenska technika, geoinformatika

wuběrk powołanskich šulow:
Powołanskošulski centrum za techniku II rjemjeslniska šula w Kamjenicy  →  bsz-handwerkerschule.de
Powołanskošulski centrum za techniku a hospodarstwo Drježdźany  →  tuw.edupage.org	

foto: Stefanie Šołćic

twarski rysowar

wašnje wukubłanja: -  �dualne wukubłanje w rjemjesle

powołanski typ: -  připóznate wukubłanske powołanje

časowy wobjim wukubłanja: -  3 lěta

městnosć wukubłanja: -  �wukubłanski zawod a powołanska šula 

wuměnjenja: -  �dobra ćělna konstitucija (nošenje ćežkeho twarskeho materiala) 
-  �rjemjeslniska wušiknosć a dobra koordinacija wóčko-ruka  
(posłužowanje twarskeho zběhadła)

-  �wobrotniwe a swědomite dźěło na rěblach a róštach 
-  �žadyn strach před dźěłom we wysokosći
-  �kmanosć w teamje dźěłać
-  �dobre wukony w matematice a w ručnym dźěle/technice 

šulske wotzamknjenje: -  �njeje prawnisce předpisane
-  �přewažnje hłownošulske zakónčenje

Što so w tutym powołanju čini? -  �twarja drjewjane konstrukcije za třěšny stoł (tež: kózły)
-  �zakryja třěchi a sćěny z cyhelemi, šćěpjelom, blachom atd.
-  �přičinjeja ćopłotnu izolaciju pod třěchu a wupažuja fasady domow
-  �wutykaja a zamazaja třěchi a sćěny
-  �montuja a reparuja lijawy, kaminowe wuhenje, błyskowody,  
třěšne wokna a solarne připrawy

-  �poradźuja wobsedźerjow domow wo tym, kak móže so energija 
lutować a ćopłota w domje lěpje zdźeržeć

Hdźe so dźěła? -  �w zawodach wutwarneho rjemjesła, zwjetša na twarnišćach  
pod hołym njebjom

-  �w dźěłarnjach a składach
-  �w zawodach třěchikryjerskeho rjemjesła

Kak wysoka je zasłužba  
za čas wukubłanja?

-  �1. lěto: 730€
-  �2. lěto: 880€
-  �3. lěto: 1130€

Kotre móžnosće postupa su? -  �mišterske dalekubłanje: třěchikryjerski mišter; klempnarski mišter
-  �technikarske dalekubłanje: technikar – twarska technika z wšelakimi ćežišćemi
-  �překupske dalekubłanje: fachowy hospodar – solartechnika;  
techniski fachowy hospodar; fachowc za překupske wjedźenje zawoda

-  �studijny předmjet: drjewowa technika; twarske inženjerstwo (Bauingernieurwesen) 

wuběrk powołanskich šulow:
Powołanskošulski centrum „Christoph Lüders“ Zhorjelc  →  www.bszgoerlitz.de
Powołanskošulski centrum Mišno-Radebeul  →  bsz-meirbl.de  
Arwed-Rossbach-šula – powołanskošulski centrum města Lipsk  →  www.arwed-rossbach-schule.de

wašnje wukubłanja: -  �dualne wukubłanje w transporće tworow  
(Güterverkehr) a wosobowym transporće

powołanski typ: -  připóznate wukubłanske powołanje

časowy wobjim wukubłanja: -  3 lěta

městnosć wukubłanja: -  �wukubłanski zawod a powołanska šula 

wuměnjenja: -  �wědomje zamołwitosće (přepruwowanje wěstotnych předpisow)
-  koncentracija (při ranžěrowanju nakładnych awtow)
-  �wobhladniwosć a kedźbnosć při wodźenju wozydłow  
(dodźerženje wobchadnych prawidłow)

-  �dokładne wobkedźbowanje a spěšne reagowanje  
(spóznaće a wotwobaranje strašnych situacijow we wobchadźe) 

-  �kmanosće na polu techniki 
-  �dobre wukony w matematice, w ručnym dźěle/technice a w fyzice 

šulske wotzamknjenje: -  �njeje prawnisce předpisane
-  �přewažnje hłownošulske zakónčenje

Što so w tutym powołanju čini? -  �transport najwšelakorišich tworow z nakładnymi awtami
-  �transport wosobow z linijowymi abo pućowanskimi busami
-  �wulki dźěl dźěłoweho časa su po puću w tu- a wukraju,  
znaja wobchadne prawidła

-  �před wotjězdom kontrolowanje jězdźidła (wobruče, motor, borzdźidła atd.)
-  �pola nakładnych awtow: přiwzaće a nakładźenje tworow,  
kotrež maja so transportować

-  �pola pućowanskich busow: přijimanje a nakładźenje wačokow
-  �při tym ma so na rozdźělenje wahi kedźbować

Hdźe so dźěła? -  �w transportowych předewzaćach za twory,  na př. spedicijach
-  �w transportowych předewzaćach za wosoby, na př. w komunalnych wobchadnych 
zawodach abo w pućowanskich předewzaćach

Kak wysoka je zasłužba  
za čas wukubłanja?

-  �1. lěto: 470€ – 935€
-  �2. lěto: 550€ – 985€
-  �3. lěto: 640€ – 1025€

Kotre móžnosće postupa su? -  �mišterske dalekubłanje: mišter – wozydłownistwo
-  �technikarske dalekubłanje: technikar – wobchadna technika;  
technikar – wozydłowa technika

-  �překupske dalekubłanje: fachowy hospodar – transport tworow a logistika;  
techniski fachowy hospodar

-  �studijny předmjet: logistika, supply-chain-management;  
wozydłowa technika; wobchadne inženjerstwo 

wuběrk powołanskich šulow:
Powołanskošulski centrum za techniku „Gustav Anton Zeuner“ w Drježdźanach  →  www.bsz-technik-zeuner.de
Powołanska šula AGK Wojerjecy z.t.  →  agk-ostsachsen.de
Powołanskošulski centrum za techniku I industrijowa šula w Kamjenicy  →  www.industrieschule.de

mechatroniker

Čehodla sy so za powołanje  
kfz-mechatronikarja rozsudźił?
Sym činił šulerski praktikum w kfz-mechatroniskim zawodźe a to 
je so mi lubiło. Mi bě wažne, zo nawuknu powołanje, kotrež skići 
mi wěsty přichod. Do toho sym so we wjacorych praktikach  
a w prózdninskim dźěle, na přikład pola třěchikryjerja a w twars-
kej firmje wuspytał. To móžu jenož doporučić.

Kotru powołansku šulu sy wopytał?
Powołansku šulu w Radebergu.

Hdźe sy so wukubłać dał? 
W awtowym domje Büchner w Budyšinje. 

Kak so čas w šuli a čas w zawodźe rozdźěli?
Sym był 4 tydźenje na dźěle a potom 2 tydźenjej w šuli. W prěni-
maj wukubłanskimaj lětomaj běch w tym času w internaće, kotryž 
bu wot šule poskićeny a je hnydom pódla njeje zaměstnjeny. 

Što su twoje nadawki?
Wšitke hladanske dźěła, kaž su to na přikład reparatura swěcy, 
borzdźidłow, pjerow a geometrije wodźidła. Dale wuměnjenske 
dźěła, potajkim wuměna motora a kolesyny (Getriebe). Měnjenje 
a přećahanje wobručow a rjedźenje dźěłarnje. Poskićamy tež po-
moc w nuzy, hdyž ma něchtó panu (Pannendienst). K nadawkam 
słuša tež přetwar awtow po přećach kupca („pimpwanje“ awtow). 
Diagnoza awtow po elektriskim planje, potajkim přehladanje 
kablow atd. z pomocu kompjutera. 

Kak wupada wšědny dźěłowy dźeń  
w tutym powołanju?
Přińdu rano na dźěło a potom postrowju mištra, potom so před-
rasću a wotewzam sej dźěłowe nadawki pola mištra. Tute w běhu 
dnja wotdźěłam, srjedźa nutřka stej dwě přestawce. Dźěłamy  
w měnach a to w zažnej (07:00 hodź. – 16:00 hodź.) a w pózdnjej 
(10:00 hodź. – 18:00 hodź. a sobotu wot 08:00 hodź. do 12:00 hodź.) 
słužbje. Do swjatoka wurjedźu swoje dźěłowe městno a zrumuju 
swój dźěłowy grat. 

Što so ći na powołanju lubi, što skerje nic?
Na powołanju so mi lubi te dźěło z awtami a zo widźu, kak so te 
awto wuwije. Z tym, štož sym nawuknył, mam tu móžnosć, tež 
sam reparatury na awtach přewjesć, hač je to moje abo te wot 
kumplow. Štož so mi tak njelubi, je zdźěla dołhe pytanje za zmyl-
kom w elektriskim prudźe (Stromlauf).

Kotre wuměnjenja měli zajimcy sobu přinjesć, 
chcedźa-li so z kfz-mechatronikarjom stać?
Trjebaš dobre techniske zrozumjenje, na přikład zo zrozumiš, kak 
so awto z milinu zastara a za zrozumjenje dźěłoweho principa 
motora a kolesyny. Dobre znajomosće w matematice, za wobli-
čenje změnow při přetwarje. Přećelnosć kupcam a kolegam na-
přećo. Dyrbiš samostatnje ale tež w teamje dźěłać móc. Ćělnje je 
to zdźěla napinace dźěło, dla toho nješkodźi, hdyž sy fit. Tež 
druhdy hruby ton w dźěłarni dyrbiš znjesć móc. 

Kak posudźuješ přichod twojeho powołanja,  
hladajo tež na podźěl holcow a hólcow w powołanju? 
Hłownje je to, sej myslu, muske powołanje, ale bych tež prajił, zo 
je podźěl žonow w zašłych lětach tróšku stupał. To je na kóždy 
pad powołanje, kotrež ma přichod, hladajo tež na nowe wuwića 
kaž elektriske awta. Awta a jich hladanje budu přeco dale trěbne 
a tute dźěło njeda so tak spěšnje wot mašinow přewzać. Za wo-
sobinski postup w powołanju maš wjele móžnosćow dalekubła- 
nja na polu kfz-techniki.

Daniel
Brězan

wukubłanje:
zakónčił 2017  

wašnje wukubłanja: -  �dualne wukubłanje w industriji a w rjemjesle

powołanski typ: -  připóznate powołanske wukubłanje

časowy wobjim wukubłanja: -  3,5 lět

městnosć wukubłanja: -  wukubłanski zawod a powołanska šula

wuměnjenja: -  �swědomite dźěło (pruwowanje hač elektriske dźěle funguja)
-  �dobra koordinacija wóčko-ruka
-  �techniske kmanosće (montowanje narunanskich dźělow)
-  �wědomje zamołwitosće (zatwar a nastajenje dźělow, kotrež su zamołwite  
za borzdźenje jězdźidła)

-  �dobre wukony w technice/ručnym dźěle, w matematice a w fyzice

šulske wotzamknjenje: -  njeje prawnisce předpisane
-  �přewažnje srjedźne kubłanske zakónčenje

Što so w tutym powołanju čini? -  �hladanje mechaniskich, elektroniskich a pneumatiskich systemow  
a připrawow awtow

-  �pruwowanje a analyzowanje techniskich systemow wozydłow  
z pomocu elektroniskich a z kompjuterom wodźenych měrjenskich nastrojow  

-  �přewjedźenje reparaturow
-  �wuměnjenje kołmazneje maćizny a kapaliny za hydrawliku a borzdźenje
-  �kontrola, hač so předpisy wobchadneho prawa dodźerža
-  �přewjedźenje probowych jězbow, měrjenje wotpłunow
-  �zatwarjenje přidatnych dźělow a připrawow po přeću kupca

Hdźe so dźěła? -  �w zamkarni za awta
-  �pola zhotowjerjow awtow, we wulkich twornjach za awta,  
přewažnje w zhotowjenskich halach 

Kak wysoka je zasłužba  
za čas wukubłanja?

-  �1. lěto: 646€ – 819€ (w rjemjesle), 976€ – 1047€ (w industriji) 
-  �2. lěto: 670€ – 881€ (w rjemjesle), 1029€ – 1102€ (w industriji) 
-  �3. lěto: 690€ – 984€ (w rjemjesle), 1102€ – 1199€ (w industriji) 
-  �4. lěto: 730€ – 1042€ (w rjemjesle), 1141€ – 1264€  (w industriji) 

Kotre móžnosće postupa su? -  �mišterske dalekubłanje: industrijny mišter – metal;  
kfz-technikarski mišter; mišter za dwukolesate jězdźidła 

-  �technikarske dalekubłanje: technikar – mašinowa technika;  
technikar – elektromobilita; technikar – kfz-technika

-  �překupske dalekubłanje: zawodny manager – kfz-technika;  
techniski fachowy hospodar; fachowc za překupske wjedźenje zawoda

-  �studijny předmjet: jězdźidłowa technika; elektromobilita; mechatronika; ...

dalše ćežišća  
kfz-mechatronikarja:

-  �karoserijowa technika
-  �technika motorskich
-  �technika wužitnych jězdźidłow
-  �technika systemow a technika z wysokim napjećom  

(System- und Hochvolttechnik)

wuběrk powołanskich šulow:
Powołanskošulski centrum Žitawa  →  work.bsz-zittau.de
Powołanskošulski centrum za techniku „Gustav Anton Zeuner“ w Drježdźanach  →  www.bsz-technik-zeuner.de
Powołanskošulski centrum Mišno-Radebeul  →  bsz-meirbl.de/de

kfz-mechatronikar – technika wosobowych awtow

15. � Přehlad zawodow a poskićenych wukubłanskich městnow: 

zawod kontaktna wosoba poskićene wukubłanja wosebitosće móžnosć 
praktikuma

1 Agrargenossenschaft „Heidefarm“ Sdier eG
Hłowna dróha/Hauptstr. 55
02694 Wulka Dubrawa/Großdubrau
tel. 035934 77030
e-mail: info@heidefarm.de

Schlachte, Philipp
zamołwity za plahowanje rostlin, wukubłar
tel. 035934 770324
e-mail: schlachte@heidefarm.de

- � ratar
-  �skótny hospodar ü

2 Architekt M. Dźisławk
Židowska 4
02625 Budyšin

Dźisławk, Marko
mějićel
tel. 0162 9239831
e-mail: m@zieschwauck.de

-  �žane wukubłanske městna,  
ale praktikum je móžny ü

3 Autofit Brückner
Hórčanska dróha 2b
01920 Worklecy

Bensch, Rafael
nawoda dźěłarnje
tel. 035796 96090
e-mail: r.bensch@autofit-brueckner.de

-  �KFZ-mechatronikar - �naprašowanje za dźěłowe městno  
kfz-mechatronikarja je móžne ü

4 Dachdeckerfachbetrieb H. Gerntke
Wjesna dróha/Dorfstr. 8
01920 Smječkecy/Schmeckwitz
tel. 035796 96010
e-mail: dachdecker.gerntke@t-online.de

Gerntke, Anja
přistajena
Gerntke, Henrik
wobsedźer

-  �ćěsla
-  �klampnar za třěchi
-  �třěchikryjer

ü

5 Dom swjateje Ludmile
Zejlerowa čo. 4
01920 Chrósćicy
tel. 035796 94730
e-mail: info@st-ludmila.de
www.st-ludmila.de

Wenclowa, Mónika
nawodnica domu
tel. 035796 947330
e-mail: heimleiter@st-ludmila.de

-  �hladar starych ludźi
ü

6 Domowina – Zwjazk Łužiskich Serbow z.t.
Póstowe naměsto 2
02625 Budyšin
tel. 03591 550102
e-mail: sekretariat@domowina.de

Kowar, Marko
jednaćel
e-mail: marko.kowar@domowina.de

-  �praktikumowy zawod za BA-wukubłanja
-  �překupc za běrow

- �wuměnjenje je ertne a pisomne  
wobknježenje serbšćiny

- �pyta so praktikant we wobłuku  
a z wuhladom na dźěłowe městno  
referenta za zjawnostne dźěło

ü

7 Eldakon Elektro-, Daten- und  
Kommunikationstechnik GmbH
Hórčanska dróha 1b
01920 Worklecy
tel. 035796 94478
e-mail: kontakt @eldakon.de

Šołta, Křešćan
předewzaćel
e-mail: Christian.Scholze@eldakon.de

-  �elektronikar w energijowej  
a twarjenjowej technice ü

8 E.ZIEGLER Metallbearbeitung AG
Přemysłowy park při jězorje 1
01920 Njebjelčicy
tel. 03578 7872-0
e-mail: info@ziegler-metall.de
www.ziegler-metall.de/ausbildung

Koreng, Stephanie
referentka za personal
tel. 03578 7872-505
e-mail: stephanie.koreng@ziegler-metall.de

-  ��konstrukciski mechanikar z ćežišćom  
woclowy a metalowy twar

-  �industrijowy překupc
-  �IT-systemowy překupc
-  �fachowa móc za składowansku logistiku

ü

zawod kontaktna wosoba poskićene wukubłanja wosebitosće móžnosć 
praktikuma

9 Friedrich Wilhelm Kunath GmbH
Bischofswerdaer Str. 118
01900 Großröhrsdorf

Grundmann, Carola 
personalny wotrjad
tel. 035952 40229
e-mail: carola.grundmann@kunath.biz

-  �tekstilny a modowy šijer
-  �tekstilny a modowy krawc/šwalča ü

10 Hicka twar
Nawjes 2  |  01920 Wěteńca

Hicka, Marko
šef
tel. 0174 2435004
e-mail: hitzke.bau@gmx.de

-  ��hišće žane wukubłanske městna, ale w přichodźe budźe so 
wukubłanje na mulerja poskićeć (planowane za 2020) ü

11 hosćenc Wjelbik
Žitna 7  |  02625 Budyšin
tel. 03591 42060
www.wjelbik.de

Lukašowa, Monika
wobsedźerka
e-mail: info@wjelbik.de

-  �kuchar
-  �pinčnik ü

12 INNIUS-IBJ
Wojerowska dróha 26  |  02627 Radwor 
tel. 035935 20052
e-mail: info@innius-ibj.de

Jatzwauk, Hagen 
mějićel/běrowowy nawoda
tel. 035935 20052
e-mail: h.jatzwauk@innius.ibj.de

-  �techniski planowar systemow
ü

13 Kachle-Kaminy-Dłóžki-Čornak
Wjesna dróha 22  |  01920 Konjecy
tel. 035792 51351
e-mail: info@zschornak24.de

Čornak, Šćěpan
mišter
tel. 0171 6156377

-  �twarc za kachle a powětrowe tepjenje
-  �kachlicar/dłóžičkar ü

14 Klóšter Marijina hwězda –  
zarjadnišćo za zbrašenych
spěchowanska šula – Marija-Marćiny dom –  
dźěłarnja swj. Michała
Dróha Ćišinskeho 35
01920 Pančicy-Kukow

Mikławšk, Chrystof
zarjadniski a překupski nawoda
tel. 035796 99463
e-mail: christoph.mikwauschk@marienstern.de

-  ��žane wukubłanske městna,  
ale praktikum je móžny:

 � spěchowanska šula 
tel: 035796 99452 
e-mail: foerderschule@marienstern.de

 � Marija-Marćiny dom 
tel. 035796 99424 
e-mail: wohnen@marienstern.de

 � dźěłarnja swj. Michała 
tel. 035796 80450 
e-mail: wfb@marienstern.de

-  �na zakładźe „PRAXISBAUSTEINE“ poskića so 
wukubłanske móžnosće za zbrašenych na 
polu:  
-  wobdźěłanje drjewa	
-  keramika 
-  skład, logistika a zapakowanje

ü

15 krawcowska mišterka Petra Kupcyna
Hłučny puć 7  |  01920 Worklecy
www. trachtenpuppen-kupke.de

Kupcyna, Petra
krawcowska mišterka
tel. 035796 95604
e-mail: trachtenschneiderei@t-online.de

-  �tučasnje žane wukubłanske městna,  
naprašowanja su móžne ü

16 Lehmann GmbH Präzisionswerkzeuge
Kleinförstchen Nr. 4  |  02633 Göda

Richert, Roberto 
wukubłar
tel. 035930 5820
e-mail: info@l-pw.de

-  �mechanikar za truženje1 z fachowymi směrami truženske 
mašinowe systemy/frezowanske mašinowe systemy/
točenske mašinowe systemy

ü

17 Ludowe nakładnistwo Domowina
Sukelnska 27  |  02625 Budyšin
tel. 03591 577242
e-mail: geschaeftsfuehrung@domowina-verlag.de

Młodźinkowa, S.
wěcywobdźěłarka za personal

-  �medijowy překupc -  �anonsy tež pod www.domowina-verlag.de
ü

1  Zerspanungmechaniker

zawod kontaktna wosoba poskićene wukubłanja wosebitosće móžnosć 
praktikuma

18 mafa Malerei+Fachhandel GmbH
Hórnikowa dróha 10  |  01920 Chrósćicy
e-mail: info@maler-gruttke.de

Gruttka, Siegbert
molerski mišter
tel. 035796 889615

-  �moler a lakěrar
ü

19 Malerfirma Frenzel
Nawjes 12  |  01920 Ralbicy-Róžant
tel. 035796 94964
e-mail: info@malermeister-frenzel.de

Frencel, Steffen
mějićel
tel. 0175 2726912

-  �moler a lakěrar
ü

20 Malteser Krankenhaus St. Johannes
Njebjelčanska dróha 40   |  01917 Kamjenc
tel. 03578 786105

Mögel, Beate
hladanska direktorka
tel. 03578 786104
e-mail: beate.moegel@malteser.org

-  �hladar strowoty a chorych
-  �baba/hladar při porodźe ü

21 Malteserstift St. Monika
Christian-Weißmantel-Str. 27
01917 Kamjenc/Kamenz
tel. 03578 3750

Špitankowa, Andrea
nawodnica domu
tel. 03578 3750
e-mail: andrea.spittank@malteser.org

-  �hladar starych
-  �fachowc za hladanje (nowe wukubłanje wot 2020)

-  �poskićeja prawidłownje městna  
za dobrowólne socialne lěto (FSJ) ü

22 MDR Serbski rozhłós
Póstowe naměsto 2  |  02625 Budyšin
e-mail: sekretariat-studio-bautzen@mdr.de

Korjeńkowa, Bogna
wjednica studija
tel. 03591 37403810
e-mail: sekretariat-studio-bautzen@mdr.de

-  �dotal žane -  ��poskići so dohlad do zakładow  
žurnalistiskeho dźěła w Satkuli ü

23 Missale Transport & Wertstoff  
GmbH & Co KG
Lindach 1  |  01920 Njebjelčicy 
www.missale-logistik.de

Große, Justus
jednaćel
tel. 035796 88930

-  �překupc za spedicisku a logistisku posłužbu
-  �powołanski šofer ü

242 Mjeńšinowy sekretariat štyrjoch  
awtochtonych narodnych mjeńšinow  
a ludowych skupin Němskeje
Bundesallee 216-218  |  10719 Berlin

Šołćina, Judit
wjednica
tel. 030 18681 14265
e-mail: info@minderheitensekreteriat.de

-  ��žane wukubłanske městna, ale wjesela so  
přez praktikantow z Łužicy ü

25 MkH Agrar-Produkte-GmbH
Koćina 2  |  02997 Kulow
tel. 035725 929000
e-mail: post@mkh-wittichenau.de

knjeni Čornakowa
personal
tel. 035725 929017
e-mail: verwaltung@mkh-wittichenau.de

- � ratar
-  �skótny hospodar

-  �powabjenja su móžne hač do 31.03.
ü

26 Němsko-serbske ludowe dźiwadło Budyšin
Seminarna dróha 12  |  02625 Budyšin
tel. 03591 584216
e-mail: kontakt@theater-bautzen.de

Kohrs, Ronald
zarjadniski direktor/2. zawodny wjednik
tel. 03591 584220
e-mail: R.kohrs@theater-bautzen.de

-  �fachowc za zarjadowansku techniku
ü

27 Paul Bauder GmbH
Dresdner Str. 80  |  02994 Bernsdorf
www.bauder.de

Liebe, Silvio 
nutřkowna słužba, wukubłar překupski wobłuk
tel. 035723 245-18
e-mail: silvio.liebe@bauder.de

-  �industrijowy překupc
-  ��procedurowy mechanikar za dźěłane maćizny  
a kawčukowu techniku3

-  �wodźer mašinow a připrawow

ü

2  je zwonka Łužicy, ale dobra móžnosć so wuspytać, kak ći dźěło a žiwjenje we wulkoměsće słodźi
3  Verfahrensmechaniker für Kunststoff- und Kautschuktechnik

zawod kontaktna wosoba poskićene wukubłanja wosebitosće móžnosć 
praktikuma

28 Pjekar Šlapa
Hłowna dróha 51  |  01920 Worklecy

Schlappa, Michael
pjekarski mišter
tel. 035796 96323
e-mail: baeckerei.schlappa@yahoo.de

-  �pjekar
ü

29 Porst Landtechnik GmbH
Am Sandberg 7  |  01920 Rauschwitz

Müller, Torsten
nawoda dźěłarnje
tel. 035793 3060
e-mail: t.mueller@porstlandtechnik.de

-  �mechatronikar za ratarske a twarske mašiny -  �pytaja za wukubłanske lěto 2020
ü

30 Praksa za logopediju
Dróha Ćišinskeho 9
01920 Pančicy-Kukow

Maccyna, Marija
wobsedźerka
tel. 035796 88471

-  ��žane wukubłanske móžnosće,  
ale praktikanća su lubje witani ü

31 ratarski zawod Roman Wjesela
Hórnikowa 46  |  01920 Chrósćicy
tel. 035796 96454

Wjesela, Roman
jednaćel
e-mail: romanwessela@gmail.com 

- � ratar -  ��dotal su so wučomnicy sami naprašowali
ü

32 Retschke-Zschornak Heizungstechnik und Gasdruc-
kregleranlagen GmbH
Kamjenej čo./Camina Nr. 13
02627 Radwor/Radibor
tel. 035934 6220

Rječka, Tomaš
jednaćel
tel. 01773593462
e-mail: mail@rz-camina.de

-  �monter za tepjenje/přewětrjenje/sanitarny klima 
ü

33 Rěčny centrum WITAJ
Póstowe naměsto 2  |  02625 Budyšin
tel. 03591 550400
e-mail: sekretariat@witaj.domowina.de

dr. Brězanowa, Beata
nawodnica

-  �žane wukubłanske městna,  
ale praktikum je móžny ü

344 Sachsenmilch Leppersdorf GmbH
An den Breiten  |  01454 Leppersdorf

Suchfort, Susan
HR-referentka hladanje/wukubłanje
tel. 03528 4341707
e-mail: susan.suchfort@muellergroup.de

-  �powołanski šofer
-  �procedurowy mechanikar za dźěłane maćizny  
a kawčukowu techniku

-  �fachowc za składowansku logistiku
-  �medijowy technologa (ćišć)
-  �fachowy informatikar
-  �industrijowy překupc
-  �industrijowy mechanikar
-  �elektronikar za zawodnu techniku
-  �mechatronikar
-  �mlokowy technologa
-  �mlokowy laborant
-  �kfz-mechatronikar

-  �naprašowanje tež móžne  
pola mlokarnje w Koćinje ü

35 Schierack-Bau GmbH
Wjesna dróha 1e  |  01920 Konjecy

Šěrak, Rafael
jednaćel
tel. 035792 50654
e-mail: schierackbau.gmbh@t-online.de

-  �muler
ü

4  njeje w serbskim sydlenskim rumje, ale wobsteji móžnosć so tam wukubłać dać

zawod kontaktna wosoba poskićene wukubłanja wosebitosće móžnosć 
praktikuma

36 Serbske šulske towarstwo z.t.
Póstowe naměsto 2  |  02625 Budyšin
tel. 03591 550216
e-mail: info@sorbischer-schulverein.de

Młynkowa, Marlis
koordinatorka

-  �kubłar -  �wukubłanje je powołanje přewodźace
ü

37 Serbski ludowy ansambl ptzwr
Wonkowna Lawska 2  |  02625 Budyšin
tel. 03591 3580
e-mail: info@sne-bautzen.com

Wagnerowa, Petra
mzda/personal
e-mail: p.wagner@sne-bautzen.com

-  �žane wukubłanske městna,  
ale praktikum je móžny ü

38 Serbski muzej
Hród 3  |  02625 Budyšin
tel. 03591 2708700
e-mail: sekretariat@sorbisches-museum.de

Boguszowa, Christina
direktorka
e-mail: c.bogusz@sorbisches-museum.de

-  �žane wukubłanske městna,  
ale praktikum je móžny ü

39 Spittank Physio
Paulistr. 39  |  02625 Budyšin
tel. 03591 5944808
e-mail: info@spittank-physio.de

Špitank, Měrćin
mějićel praksy
Hagemann, Dörte
běrow

-  �žane wukubłanske městna,  
ale praktikum je móžny ü

40 Třěchikryjerski zawod Měrćin Hrjehor
Šulski puć 3  |  01920 Konjecy

Hrjehor, Měrćin a Birgit
tel. 035792 59952
e-mail: info@dachdecker.rehor.de

-  �třěchikryjer
ü

41 Wohnungsbaugenossenschaft „Aufbau“ Bautzen eG
Bertolt-Brecht-Str. 8a  |  02625 Budyšin
tel. 03591 20190
e-mail: info@wg-aufbau-bautzen.de

Maasch, Andrea 
imobilijowe zarjadnistwo/wukubłarka
tel. 03591 201911
e-mail: maasch@wg-aufbau-bautzen.de

-  �imobilijowy překupc 
ü

42 Załožba za serbski lud
Póstowe naměsto 2  |  02625 Budyšin
tel. 03591 550307
e-mail: stiftung-bautzen@sorben.com

Zyndźina, Jana
wjednica wotrjada financne zarjadnistwo
tel. 03591 550303
e-mail: sende-stiftung@sorben.com

-  �zarjadniski fachowy přistajeny
-  �překupc za běrowowy management ü

43 Zubna lěkarska praksa  
Dr. Wałda a Dr. Hozyna
Hłowna dróha 6a  |  01920 Worklecy
e-mail: kontakt@zahnarzt-raeckelwitz.de

Dr. Hozyna, Christina
zubna lěkarka
e-mail: kontakt@zahnarzt-raeckelwitz.de

-  �zubnolěkarski fachowy přistajeny
ü






